
Seduta ta' I-14 ta' Gunju, 2011

Citazzjoni Numru. 918/2004

Mario u Joseph ahwa BORG

VS

Joseph BORG

[I-Qorti:

Rat I-Att ta¢-Citazzjoni mressaq fis-26 ta’ Novembru,
2004, li bih u ghar-ragunijiet hemm imfissra, l-atturi talbu
lil din il-Qorti (i) ssib li ntemmet il-kon¢essjoni sub-
enfitewtika maghmula favur I-imharrek bis-sahha ta’
kuntratt tat-30 ta’ Marzu, 1983, fl-atti tan-Nutar Dottor
George Bonello DuPuis, dwar il-fond Flat 1, “Sunshine

Flats”, D’Argens Junction, Msida; (ii) tordna lill-imharrek
johrog mill-imsemmi post u jroddilhom lura c¢-Ewievet
tieghu; u (iii) tordna lill-imharrek ihallashom kumpens
xieraq li 1-Qorti tiffissa dwar I-okkupazzjoni minghajr jedd
tal-istess post u ghall-hsarat li jistghu jirrizultaw fih. Talbu
wkoll l-ispejjez;

Rat in-Nota tal-E¢¢ezzjonijiet imressga mill-imharrek fit-3
ta’ Ottubru, 2005, li biha laga’ ghall-azzjoni attrici billi gal li
m’huwiex il-kontradittur legittimu tal-azzjoni attri¢i ladarba,
kif galu l-atturi, I-koncessjoni sub-enfitewtika ntemmet, u
huwa m’ghadux izomm il-post taht idejh;

Rat id-degriet taghha tal-4 ta’ Mejju, 2006, li bih ordnat i,
gabel jitkompla s-smigh tal-kawza, jintwera li kienu tharsu
d-dispozizzjonijiet tal-artikolu 63 tal-Att XVII tal-1993%;

Rat in-Nota mressga mill-atturi fit-2 ta’ Gunju, 2006
b’dokument mehmuz maghha ghall-finijiet tal-imsemmi
degriet;

Rat ix-xhieda mressga mill-partijiet bil-mezz tal-affidavit u
kif ukoll il-provi dokumentali relativi;

Semghet ix-xhieda moghtija quddiemha;
Rat id-degriet taghha tal-14 ta’ Dicembru, 2006, li bih tat
lill-partijiet il-fakulta’ li jressqu s-sottomissjonijiet taghhom

permezz ta’ Noti ta’ Osservazzjonijiet;

Rat in-Nota ta’ Osservazzjonjiet imressqa mill-atturi fl-20
ta’ Frar, 2007

Rat in-Nota ta’ Osservazzjonijiet imressga mill-imharrek
fit-2 ta’ April, 2007°;

Rat |-atti kollha tal-kawza;

! Pag. 43 tal-process

2 Kap 364

% Pagg. 47 sa 51 tal-process
* Pagg. 83 — 8 tal-process

® Pagg. 90 — 1 tal-process

Rat id-degrieti taghha li bihom halliet il-kawza ghas-
sentenza;

Ikkunsidrat:

lIli din hija kawza ta’ dikjarazzjoni ta’ temm ta’ koncessjoni
sub-enfitewtika ta’ dar ta’ abitazzjoni u t-tnehhija tal-
okkupant mill-istess post. L-atturi jghidu li I-imharrek
baga’ jzomm post li huwa kien inghata b'titolu ta’ sub-
enfitewsi ghal zmien, wara li ghalaq dak iz-zmien u bla ma
baga’ juzah bhala I-post fejn jghix. Jghidu li ghalhekk hu
m’ghandu I|-ebda titolu u jriduh jitlaq il-post u jghaddilhom
lura ¢-cwievet tieghu. Iridu wkoll jinghataw kumpens
ghaz-zmien li baga’ jzomm il-post wara I-gheluq tal-
konc¢essjoni u wkoll li jaghmel tajjeb ghall-hsarat li jistghu
jirrizultaw fil-post meta jerga’ jigi lura ghandhom;

lIli ghal din I-azzjoni |-imharrek laqga’ billi qal li I-kawza ma
messhiex saret kontrih, ladarba z-zmien tal-koncessjoni
kien ghalaq u ladarba hu ma kellux aktar il-post fidejh.
Fid-dikjarazzjoni mahlufa tieghu huwa qal li I-post kien krih
lil haddiehor matul iz-zmien i kienet ghadha fis-sehh il-
konc¢essjoni u min gieghed joqghod fil-post illum ged juzah
bhala d-dar taz-zwieg fejn jghix;

i mill-provi_li_johorgu mill-atti tal-kawza jirrizulta li bis-
sahha ta’ kuntratt tat-30 ta’ Marzu, 1983°, fl-atti tan-Nutar
George Bonello DuPuis, Anthony Bord (missier I-atturi)
kiseb Db’xiri-u-bejgh minghand Anthony u Carmen
mizzewdin Bartolo I-utli dominju li jaghlaq tal-appartament
numru wiehed (1) Ili jaghmel mill-binja ta’ Zewg
appartamenti bl-isem ta’ “Sunshine Flats”, D’Argens
Junction (illum iggib l-isem ta’ Trig Johnny Catania), fl-
Imsida ghall-prezz ta’ mitejn lira maltin (Lm 200). Bis-
sahha tal-istess kuntratt, missier l-atturi ghadda |-post
b’titolu ta’ sub-enfitewsi |i jaghlag ghal wiehed u ghoxrin
(21) sena minn dak inhar lill-imharrek, bil-patti u I-
kundizzjonijiet hemm imfissra u miftehmin, fosthom versu

® Dok “A”, fpagg. 5 — 8 tal-process

Pagna 3 minn 11
Qrati tal-Gustizzja



Kopja Informali ta' Sentenza

I-hlas ta’ mitt lira Maltin (Lm 100) sub-¢ens fis-sena.
Dejjem fl-istess kuntratt, missier l-atturi biegh lill-imharrek
ukoll garaxx li jigi taht il-post konc¢ess b’sub-enfitewsi;

llli I-imharrek ghex fl-appartament lilu kon¢ess (minn issa
‘| quddiem imsejjah “il-post”) flimkien ma martu u
wliedhom, sa c¢ertu Zzmien mhux specifikat, izda mbaghad
xtara dar fis-Swieqi u garrew minn hemm. Il-post baga’
battal. F’Mejju tal-1995, |-imharrek kera I-post lil wahda
Jennifer Burke — I-gharusa ta’ neputih Kevin — ghal mitt
lira Maltin (Lm 100) fis-sena’. Huma zzewgu fl-1997 u
kienu jhallsu I-kontijiet tas-servizzi — ghajr dak tal-ilma u d-
dawl li baga’ jhallashom l-imharrek — ghall-post®;

i fi Frar tal-2004, l-atturi gabbdu avukat biex jikteb lill-
imharrek biex jgharrfuh li I-koncessjoni enfitewtika kienet
taghlaq ix-xahar ta’ wara. L-imharrek, neputih u I-mara ta’
dan kitbu lura fMarzu tal-2004°, biex javzaw lill-atturi i
huma kienu geghdin jippretendu li jibgghu fil-post wara li
jaghlaq iz-zmien tal-konc¢essjoni sub-enfitewtika bis-sahha
tal-artikolu 12(3) tal-Kapitolu 158 tal-Ligijiet ta’ Malta. Mal-
ittra hemzu wkoll cheque ghal mitejn Lira Maltija bhala
hlas tal-kera ghal sena b’sehh mill-31 ta’ Marzu, ta’ dik is-
sena'®;

llli fI-10 ta’ Marzu, 2004, mietet testata omm I-atturi u
f'Mejju tal-2004, sar I-att tad-dikjarazzjoni causa mortis ta’
gidha';

lIli z-Zmien miftiehem tal-konc¢essjoni ghalaq fit-30 ta’
Marzu tal-2004. F’April, I-atturi gabbdu perit biex jistma |-
post (u l-appartament l-iehor li jaghmel mill-blokka)™.
F’'Novembru tal-2004, fethu din il-kawza;

lIli ghal dak li jirrigwarda I-konsiderazzjonijiet ta’ natura
legali marbutin ma’ dan il-kaz, il-Qorti tislet dawn l|-aspetti
li gejjin. Fl-ewwel lok, |-ec¢cezzjoni li I-imharrek m’huwiex

" Dok “AA”, fpagg. 28 sa 32 tal-process

& Dokti “JB2” sa “JB10”, fpagg. 66 sa 77 tal-process

° Dok “B”, f’pag. 33 tal-process

1% Affidavit tal-imharrek 30.11.2006, f'pag. 63 tal-process
" Dok “PX”, fpagg. 48 sa 51 tal-process

2 Dok “DSA”, fpagg. 41 — 2 tal-process

il-kontradittur legittimu tal-azzjoni attri¢i ghaliex huwa ma
ghadux izomm il-post tanht idejh. Fit-tieni lok, l-azzjoni
attri¢i tal-izgumbrament tinbena fuq in-nuqqas ta’ titolu fl-
imharrek. Ghalhekk, mehtieg li I-Qorti tistharreg I-aspett
tat-titolu jew nuqqas ta’ titolu fl-imharrek. Fit-tielet lok, |-
aspett tal-kumpens ghall-okkupazzjoni bla titolu u ghall-
hsarat fil-post;

i ghal dak li jirrigwarda |-e¢¢ezzjoni li l-imharrek
m’huwiex il-kontradittur legittimu tal-azzjoni attrici,
jidher li din tgajmet ghaliex I-imharrek jghid li hu m’ghadux
fil-pussess tal-post mertu tal-kaz. Fil-fehma tal-Qorti, ukoll
jekk dan kien il-kaz, ma jgibx li l-imharrek tharrek hazin.
L-ewwel talba attri¢i hija mahsuba biex iggib dikjarazzjoni
li l-imharrek m’ghadx fadallu titolu ghall-post ladarba
ghalget il-koncessjoni enfitewtika maghmula favurih.
Talba bhal dik ma setghetx issir jekk mhux kontra tieghu.
Ladarba I-imharrek ma kienx neza’ mit-titolu ta’ (sub-)
enfitewta tul iz-zmien kollu tal-koncessjoni, jigi li huwa
wahdu kien il-persuna li kontra taghha setghet tintaghmel
it-talba ghat-tmiem tal-istess koncessjoni, ladarba huwa
ikkontestaha®. Il-fatt i huwa seta’ iddispona mill-post
gabel ma ghalqget il-konc¢essjoni u |-fatt li d-direttarju baqga’
ma gharafx lit-terz ma jgibx fix-xejn ir-rabta li l-imharrek
kellu mal-atturi bhala aventi kawza tal-genituri taghhom™.
Min-naha l|-ohra, I|-fatt Ii I1-Qorti ssib li I-imharrek huwa I-
kontradittur legittimu tal-azzjoni attrici ma jfissirx
b’dagshekk li t-talbiet attrici huma misthoqqa: ifisser biss
li s-siwi tal-azzjoni jrid jitkejjel mal-qaghda tal-imharrek li
jkun u mal-linja tad-difiza li joghgbu jqajjem ghal dik I-
azzjoni;

[l dawn il-konsiderazzjonijiet huma bizzejjed biex il-Qorti
ssib li -e¢¢ezzjoni m’hijiex wahda tajpa u m’hijiex sejra
tilgaghha;

[lli biex il-Qorti tqis it-tieni aspett, jehtieg li wiehed iqis li |-
koncessjoni enfitewtika |i missier l-atturi kien ta lill-
imharrek kienet wahda mharsa bid-dispozizzjonijiet tal-

3 Ara, App. Inf. 11.6.2010 fil-kawza fl-ismijiet Josephine Grech noe et vs Simon
Farrugia (kaz ta’ zgumbrament minn kirja)
1 Art. 1509(1) tal-Kap 16

artikolu 12(1)(b) tal-Kapitolu 158 tal-Ligijiet ta’ Malta. Dik
il-kon¢essjoni kienet dwar dar ta’ abitazzjoni u jirrizulta Ii,
sa xi zmien wara li nghatat, I-imharrek kien jghix fil-post
ma’ familtu. ll-kuntratt ma kienx izomm lill-imharrek milli
jghaddi I-post lil haddiehor: kemm hu hekk, kien hemm
klawsola i tistipula I-hlas tal-lawdemju fkaz ta’ kull
trasferiment. Langas ma kienet izzomm lill-imharrek milli
jikri I-post lil haddiehor. llI-ligi tal-enfitewsi timplika, fost il-
jeddijiet moghtija lill-enfitewta, |-jedd ta’ ghoti tal-fond
(sub)enfitewtiku b’kiri lil terzi. Id-dispozizzjonijiet tal-
imsemmi artikolu 12 jibqghu jghoddu sakemm [-enfitewta
jkun ¢ittadin Malti u jkun ghadu jokkupa I-post bhala d-dar
tar-residenza ordinarja tieghu fi tmiem il-konc¢essjoni;

llli l-imharrek innifsu jistgarr li, sa min zmien gabel ma
ghalget il-koncessjoni enfitewtika f'Marzu tal-2004, huwa
kien ma jghix band’ohra. Ghalhekk, meta ghalget |-istess
koncéessjoni, I-imharrek ma setax jibga’ jgawdi |-harsien li
jaghti I-imsemmi artikolu 12. Fix-xhieda tieghu fil-kontro-
ezami™>, huwa jistqarr sahansitra li meta hareg mill-post
huwa ma zammx kopja ta¢-cwievet tal-istess;

lIli tajjeb li wiehed jiccara wkoll li l-azzjoni attrici hija
wahda |i tahseb ghat-tnehhija tal-imharrek mill-post
ghaliex jonqos fih it-titolu tajjeb biex jibga’ jzommu.
Generalment, meta jinghad li persuna jmissha tinhareg
minn post ghaliex tkun gieghda zzommu minghajr jedd
jew titolu, wiehed jifhem li tali okkupazzjoni, sa mill-bidu
nett taghha, ma kinitx konsentita, jew ghaliex tkun
twettqet minghajr ir-rieda ta’ sid il-post li jkun, jew ghaliex
tkun ittiendet b’'mod abbuziv jew bi vjolenza jew
arbitrarjament, jew bil-mohbi tas-sid, liema illegalita’ tkun
issoktat sal-waqt li tinbeda |-kawza. F’kaz bhal dan, is-
setgha tal-gorti biex tisma’ kawza bhal din tiegaf malli
jirrizulta li I-imharrek kellu tassew xi titolu fughiex iserrah
il-kkaz tieghu'®.  Izda I-prinéipji hawn fug imsemmija
kellhom jinftehmu fsens limitat.  Jigifieri, |-qorti hija
msejha li tistharreg u tistabilixxi |-ezistenza ta’ titolu tal-
parti mharrka fil-konfront tal-parti attrici [i trid

'* Pag. 81 tal-process
% App. Inf. 2.8.1994 fil-kawza fl-ismijiet Lawrence Grima et vs Emanuel Frendo
(mhix pubblikata)

tizgumbraha. Ma huwiex bizzejjed, allura, li I-parti
mharrka tipprova li geghda zzomm fond bis-sahha ta’ xi
relazzjoni guridika legittima, hi x’inhi fil-konfront ta’ xihadd,
hu min hu: il-parti mharrka trid tipprova l-ezistenza ta’
relazzjoni guridika li taghtiha titolu fil-konfront tal-parti
attrici'’;

[lli fejn attur jitlob it-tnehhija tal-parti mharrka minn post
fuq il-bazi li din tkun geghda izzomm dak il-post bla ebda
titolu, jaga’ fuq l-attur il-piz i jipprova dak li jallega. Dan
ifisser li, fkawza mibnija fuq il-kawzali tan-nuqqas ta’
titolu, r-regola hija xorta wahda li I-piz jaga’ fuqg min
gieghed jallega n-nuqqgas ta’ titolu skond ir-regola generali
tal-procedura’®. |zda mbaghad hemm xi fatturi li jistghu
jxaqilbu dak il-piz*®. Tqum ukoll il-kwestjoni dwar jekk I-
attur jistax ikun mistenni li jipprova fatt negattiv jew non-
fatt, u dan skond ir-regola “negativa non sunt probanda’;

llli fid-dawl ta’ dawn il-konsiderazzjonijiet, il-Qorti ssib i
ma hemm |-ebda dubju li I-imharrek ma kien ghad fadallu
l-ebda jedd tajjeb ghall-post wara li ghalget il-kon¢essjoni
enfitewtika, u dan ghaliex kienu nagsu I-elementi mitluba
mil-ligi specjali li thares dak il-jedd wara |-imsemmi
gheluq;

lIli ghalhekk, |-ewwel talba hija tajba u [-Qorti sejra
tilgaghha;

llli dejjem marbuta mal-kwestjoni tat-titolu, I-Qorti trid tqgis
ic-Cirkostanza tal-kirja li |-imharrek jallega li ta lil terzi
matul iz-zmien tal-konc¢essjoni. Skond I-imharrek, huwa
kera I-post lil siehbet neputih fMejju tal-1995. Din u n-
neputi zzewgu xi sentejn wara. L-atturi jghidu li din tal-
kifa hija hliga tal-imharrek mahsuba biss bhala
“akrobazija legali ... sabiex japprofitta ruhu mill-
gurisprudenza ta’ Zahra vs Frendo™™. Biex isahhu din il-
fehma taghhom, l-atturi jghidu (i) li I-kirja ma ssemmiet
gatt gabel 1-2003, (ii) li d-dokumenti mressqa setghu kienu

7 App. Civ. 30.3.2001 fil-kawza fl-ismijiet Zammit vs Galea et noe (Kollez. Vol:
LXXXV.ii.171)

'8 Art. 562 tal-Kap 12

9 App. Inf. 27.6.1953 fil-kawza fl-ismijiet Zammit vs Hili (Kollez. Vol: XXXVIL.i.577)
2 pag. 85 tal-process

kollha fabbrikati biex jaghtu l-isthajjil ta’ kirja tassew u (iii)
li x-xhieda tal-imharrek kienet loghob bil-kliem bla ebda
konsistenza. Irrimarkaw ukoll (iv) li langas imqar tella’
b’xhud tieghu lill-istess neputih u martu li lilhom saret il-
kirja, filwaqt Ii josservaw li, (v) minn kliem innifsu tal-perit
arkitett li gabbdu biex jezamina I|-post wara |-mewt
tommhom, il-post kien jidher mitlug u mhux tajjeb biex
wiehed jghix fih;

llli 1-Qorti jidhrilha li jkollha tistharreg din i¢-Cirkostanza,
mhux biex tistabilixxi jew tiddikjara xi titolu (li, wara kollox,
langas |-imharrek ma qgieghed jinvoka favurih), izda biex
tara jekk it-tieni talba attri¢i kif maghmula tistax tintlaga’.
Dan gieghed jinghad ghaliex jekk kemm-il darba huwa
minnu li l-imharrek iddispona mill-post favur haddiehor b’xi
titolu f'xi zmien matul il-kon¢essjoni, u telaq ghal kollox iz-
zamma tieghu minn taht idejh, wiehed irid jara jekk huwiex
aktar passibbli li jintalab li johrod minn post li ilu li ghadda
lil haddiehor, jew jekk it-talba attrici messhiex kienet
ohra?!. Il-Qorti tghid dan ghaliex mill-provi hareg® li, sa
minn gabel ma l-atturi fethu din il-kawza, kienu jafu bil-
pretensjonijiet li haddiehor (minbarra l-imharrek) kien ged
jaghmel dwar il-post, u xorta wahda ma dehrilhomx i
ghandhom iharrkuhom f'din il-kawza;

[l 1-Qorti ssib li I-provi mressga mill-imharrek — apparti
mix-xhieda tieghu, li ma hijiex ix-xempju tal-konsistenza u
I-hsieb ¢ar — taghti hjiel ta’ trasferiment tal-post tajjeb
bizzejjed biex il-Qorti tista’ togghod fuqu. Dawn il-provi
dokumentali jidher li jmorru lura fi Zzmien mhux suspett u
gabel ma nhalqu n-nuqgqas ta’ gbil bejn omm l-atturi u |-
imharrek dwar x’kellu jigri mill-post wara i taghlaq il-
koncéessjoni enfitewtika. Huma dokumenti li, ghall-
kuntrarju ta’ dak li jghidu l-atturi, ma setghux kienu
iffrabrikati “ghall-okazjoni”, billi jmorru lura medda ta’
zmien gabel intemmet il-kon¢essjoni u huma mahruga jew
imnissla minn awtoritajiet jew entitajiet pubblici li ma kinux
involuti fil-kwestjoni. IlI-Qorti tgis li d-dokumenti dwar il-
kontijiet tas-servizz tat-telefon fil-post (intestat fisem

2 Ara, App. Inf. 17.2.2003 fil-kawza fl-ismijiet Zammit et vs Aquilina (Kollez. Vol:
LXXXVILii.208)
2 Dok “B”, fpag. 33 tal-process

Qrati tal-Gustizzja



Kopja Informali ta' Sentenza

Jennifer Borg) ma setghux kienu “ivvintati” fl-ahhar xhur.
Hekk ukoll fil-kaz tal-Karta tal-ldentita’ fisem Kevin Borg li
tmur lura ghall-1996%°. Ghalkemm dawn id-dokumenti,
wahedhom, m’humiex u ma jservux biex jippruvaw xi titolu
ta’ lokazzjoni, migbura flimkien jaghtu xbiha affidabbli li |-
post kien okkupat minn terzi u mhux aktar mill-imharrek sa
minn zmien qabel intemmet il-konc¢essjoni enfitewtika.
Imbaghad, il-Qorti ssahhah din il-fehma taghha f'dan ir-
rigward minn zewg elementi ta’ prova mressqin mill-
atturi nfushom. Hawnhekk il-Qorti ssemmi, fl-ewwel lok,
id-deskrizzjoni tal-post innifsu maghmula mill-perit
imgabbad mill-atturi (fi zmien meta [-pretensjonijiet ta’
Kevin u Jennifer Borg kienu diga’ maghrufa mill-atturi):
f'dik id-deskrizzjoni, huwa jghid espressament Ii |-post
huwa “leased to third parties as a permanent residence”®*.
Fit-tieni lok, dikjarazzjoni bhal din jaghmluha I-atturi
nfushom fatt pubbliku, dak tad-dikjarazzjoni causa mortis,
ftit jiem wara meta iddikjaraw li “dina I-proprjeta’ hija
mikrija bhala residenza, lil terzi persuni b’kera ta’ mitt lira
(Lm 100) fis-sena ghall-intier”. Ma seta’ jkun qatt li kienu
geghdin jirreferu ghall-“canone’ tal-konc¢essjoni
enfitewtika, billi kemm meta sar ic-Certifikat tal-perit u
wkoll meta saret id-dikjarazzjoni causa mortis, iz-zmien
tal-koncessjoni (sub-)enfitewtika kien ghalag u m’huwiex
mahsub li |-atturi riedu jhaggru lilhom infushom;

[l minn din il-gabra ta’ elementi kollha, |I-Qorti tasal ghall-
fehma shiha li, meta ntemmet il-koncessjoni enfitewtika li
kien igawdi |-imharrek, l-istess imharrek ma kienx ghadu
aktar fil-pussess fiziku tal-post;

lli ghalhekk din il-Qorti jkollha tastjeni milli tilga’ t-tieni
talba attri¢i billi ma tistax tordnalu jittag minn idejh gid i
m’huwiex taht idejh aktar. 1I-Qorti langas ma jidhrilha li
ghandha ti¢had dik it-talba biex ma tippredudikax
kwalsijasi jedd li l-atturi jista’ jkollhom biex jiehdu lura I-
post imsemmi, jekk ikun il-kaz, b’azzjoni appozita fis-sedi
xierga;

% Dok “JB1”, pag. 65 tal-process
2 Dok “DSA”, fpag. 41 tal-process

llli fl-anharnett, il-Qorti tirrileva li dwar il-pretensjonijiet
tal-atturi dwar danni u kumpens jkollhom bilfors isegwu
I-konsegwenzi ta’ dak li nghad qabel;

i fl-ewwel lok, dwar il-hlas ta’ kumpens minhabba z-
zamma tal-post min-naha tal-imharrek wara I-gheluq tal-
konc¢essjoni (sub-) enfitewtika, jinghad li ma ntweriex i
dan kien il-kaz. Jekk kemm-il darba |-imharrek hared mill-
post sa minn Zmien qabel ma ghalget I-imsemmija
konc¢essjoni, ma jista’ bl-ebda mod jinghad li huwa zamm
il-post fidejh. Jekk, imbaghad, huwa ghadda |-post b’xi
titolu tajjeb lil haddiehor, anqas u angas jista’ jintalab
jaghmel tajjeb ghall-fatt i dak il-haddiehor baga’
jippretendi I-jedd li jzomm il-post biex jghix fih. Min-naha
I-ohra, |-atturi ma ressqu langas |-icken sottomissjoni f'dan
ir-rigward, u bhal donnhom insew ghal kollox it-tielet talba
taghhom;

llli fit-tieni lok, ghar-rigward tal-pretensjoni tal-hlas ta’
danni minhabba I-hsarat li jista’ jkun hemm fil-post, I-atturi
naqsu ghal kollox li jressqu provi tajbin bizzejjed biex il-
Qorti tilga’ t-talba taghhom. Huwa minnu li fil-kuntratt ta’
(sub-)enfitewsi, jaga’ d-dmir fuq I-utilista li mhux biss
jaghmel xoghol ta’ manutenzjoni fil-post koncess lilu®,
izda wkoll li ma jaghmilx hsara fih u jtejpu®. Izda, fdin il-
kawza, l|-atturi ma ressqux provi tajpba biex juru X’inhi I-
entita’ tad-danni ikkawzati mill-imharrek fil-post.  I¢-
certifikat tal-perit huwa kwazi sajjem ghal kollox f'dan ir-
rigward, u |-Qorti ma ghandhiex elementi bizzejjed biex
tasal ghal fehma xierqa dwar din il-pretensjoni attrici;

lIli ghal dawn ir-ragunijiet, il-Qorti ssib li I-atturi nagsu i
jippruvaw kif imiss it-tielet talba taghhom u ghalhekk
m’hijiex sejra tilgaghha;

Ghal dawn ir-ragunijiet, il-Qorti gieghda taqta’ u tiddeciedi
I-kawza billi:

% p.A. GV 29.10.2003 fil-kawza fl-ismijiet Deguara Caruana Gatto vs Grima (Kollez.
Vol: LXXXVIL.iii.1864)

% p_A. GCD 19.10.2004 fil-kawza fl-ismijiet Mario sive Maurice Dimech vs George
Zammit

Tichad l-ewwel ec¢cezzjoni tal-imharrek ghaliex m’hijiex
misthoqqa fil-fatt u fid-dritt;

Tilga’ l-ewwel talba attrici u ssib li |-koncessjoni
enfitewtika maghmula bis-sahha ta’ kuntratt pubbliku fl-atti
tan-Nutar George Bonello DuPuis tat-30 ta’ Marzu, 1983,
ghalget u Il-imharrek m’ghandu I-ebda jedd tajjeb ghall-
post hekk koncess;

Tastjeni milli tqis it-tieni talba billi jirrizulta li I-post ma
kienx ghadu fidejn I-imharrek sa minn zmien qabel ma
skadiet il-kon¢essjoni enfitewtika, u dan bla hsara ghal
kull jedd ta’ azzjoni xierga favur I-atturi fil-konfront ta’ min
gieghed jokkupa |-post;

Tichad it-tielet talba attri¢i billi la jirrizulta li lI-imharrek
zamm ghandu |-post ghal zmien wara |i ntemmet il-
koncéessjoni enfitewtika u langas intwera bi provi tajba
bizzejjed mill-atturi x’kienu d-danni li huwa kien ikkawza
fil-post sakemm dam taht idejh; u

Tordna li l-ispejjez tal-kawza jibqghu minghajr taxxa bejn
il-partijiet.

< Sentenza Finali >

